
Izvještaj sa seminara
„Stečaj i likvidacija“

Vlašić, 14 – 15.6.2017 .godine

U hotelu „Blanka“ na Vlašiću, dana, 14 – 15.6.2017. godine održan je dvodnevni seminar koji je pohađalo 25 učesnika, koji seminar je organizovan u saradnji i uz podršku CLDP-a (Programa za razvoj privrednog prava). Edukatori na ovom seminaru su bili glavni sudija Michael Williamson (Okružni sud Sjedinjenih Država, Okrug Florida), profesor Don De Amicis (Pravni fakultet Univerziteta Georgetown), sudija Nedeljko Milijević (Okružni privredni sud Banja Luka) i sudija Hakija Zajmović (Općinski sud Sarajevo).

Cilj seminara je bio predstaviti učesnicima nove trendove u stečajnim postupcima u svijetu, te razmijeniti iskustva i riješiti sporna pitanja iz sudske prakse.

Na seminaru se posebno govorilo o zakonima o stečaju i likvidaciji širom svijeta (izvršena je komparativna analiza njihovih ciljeva i osnovnih načela), zatim o principima reorganizacije u stečaju, reorganizaciji kompanija koje se suočavaju sa finansijskim poteškoćama, te pristupima rješavanju finansijskih slučajeva (uključujući vrijednosna pitanja i finansijske vještake). Također, seminar je obuhvatio i studije slučaja.

Kako je seminar bio organizovan u formi radionice, učesnici su bili u prilici da svo vrijeme postavljaju pitanja, komentarišu, iznose svoje stavove i sl. i to tokom oba radna dana, dakle ne samo tokom sesije za pitanja i odgovore, te je samim tim seminar bio veoma interaktivan i izvanredna prilika da prisutni učesnici steknu nova znanja i čuju iskustva od strane izuzetnih domaćih i američkih stručnjaka iz oblasti koja se obrađivala na seminaru. 

Također, učesnici su na seminaru diskutovali i o trenutnim dilemama u sudskoj praksi iz oblasti stečaja i likvidacije u Republici Srpskoj i Federaciji Bosne i Hercegovine. Sve navedeno je doprinijelo kvalitetu pomenute edukacije, a na kraju seminara, svim učesnicima su dodijeljeni certifikati o učešću.
                                                                                                  Podnosilac izvještaja:

                                                                                             Vanja Pavlović

                                                                                                      Načelnik Sektora za

                                                                                                                 početnu obuku

